Амангелді аудандық орталықтандырылған кітапхана жүйесі
Әдістеме бөлімі

Құрастырушыдан

Елбасымыздың «Ұлы даланың жеті қыры» мақаласында «Қазақстан – күллі түркі халықтарының қасиетті «Қара шаңырағы» - делінген. Осы киелі қара шаңырақта сақталған құндылығымызды қадірлеп, оны қазіргі талаптарға сай жаңғыртып, келер ұрпаққа жеткізу бүгінгі күннің мәселесі болып табылады. 
Елбасының сарабдал саясатын насихаттауға кітапхана қызметкерлерінің қосатын үлесі зор. Амангелді аудандық орталық кітапханасында әдістеме бөлімінің ұйымдастыруымен заманауи кітапхана жұмысын жүйелеп, іс-тәжірибе алмасып, кәсіби байланыстар мен ынтымақтастықты нығайту мақсатында «Жастар кітапхана тоғысында» атты  зерделі кеңес өткізілді. Зерделі кеңесте жас кітапханашылар баяндама жасау арқылы өзіңдік тәжірибелерімен бөлісті.
Бұл жинаққа кеңестің бағдарламасы және оқылған баяндамалар жинақталған. Әр кітапханашының өз жұмыс тәжірибесіне пайдалануға болады. 

«Жастар кітапхана тоғысында» атты зерделі кеңестің
б а ғ д а р л а м а с ы

Өткізілетін орны: Амангелді аудандық ОКЖ
Өтетін уақыты: 18 маусым. сағ:10.00 

	Уақыты
	Іс-шараның атауы
	жауапты

	10.00-10.15
	Қатысушыларды тіркеу

	10.15-10.30
	Зерделі кеңестің ашылуы. Алғы сөз.

	ОКЖ директоры  М.К. Амантайқызы

	10.30-10.45
	«Болашаққа – үміт, мүмкіндіктер кезеңі»
баяндама 
	Абонемент бөлімінің кітапханашысы Әміржанова М

	10.45-11.00
	«Бүгінгі кітапхананың жастармен байланысы» баяндама (+презентация)
	Балалар кітапханасының кітапханашысы Исмайлова Т.

	11.00 -11.15
	«Кітапхана – жалынды жастар орталығы» баяндама

	Оқу залының кітапханашысы Сакулова Н

	11.15  -11.30
	«Ақпараттық қоғамдағы кітапхана шектеулі мүмкіндікке шекарасыз қызмет түрі» баяндама
	Балалар кітапханасының кітапханашысы Мұсабаева Зарина Амантайқызы

	11.30 – 11.45.
	«Қазіргі заман жастарын тәрбиелеуде кітапхананың рөлі» баяндама

	Балалар кітапханасының кітапханашысы Ақдәулетова Шынар

	11.45 – 12.15
	«Жастар кітапхана тоғысында» тақырыбында ең үздік библиографиялық құрал жасау.
	Барлық ауылдық кітапханашылар қатысады.  (әр кітапханашыға Библиографиялық құралына қысқаша шолу жасауға 5-10 минут уақыт беріледі)

	12.30
	Зенделі кеңестің жабылуы







«Болашаққа – үміт, мүмкіндіктер кезеңі»
Әміржанова Мөлдір Есенғалиқызы
Оқырмандаррға қызмет көрсеті бөлімінің кітапханашысы 
 Кез келген ел өзінің келешегін өскелең ұрпағымен байланыстырады. Әр ұрпақтың пешенесіне жазылған заман ағымы, кезең тынысы болатындығы мәлім. ХХІ ғасыр бүгінгі ұрпаққа, яғни біздерге бұйырған бақыт деп ойлаймын. Ата-бабаларымыз болашақ ұрпақ үшін ақтық демі қалғанша күресіп, бізге ұлан-ғасыр Қазақ жерін Аманат етіп қалдырды. Мінікей бүгінде сол ата-бабаларымыз аңсап кеткен Тәуелсіз Қазақ елінде өмір сүріп жатырмыз. Ал енді осы Аманат боп қалған тәуелсіз елдің ертеңі және жарқын болашағы білімді де жігерлі, бәсекеге қабәлетті жастардың қолында. 
Қай заманда болмасын қоғамның қозғаушы күші ол– жастар. Осы ретте Елбасымыз Нұрсұлтан  Әбішұлы Назарбаевтың «Мен әрқашан бүгінгі жастар ерекше ұрпақ екендігін қайталаудан жалықпаймын. Сіздер тәуелсіз Қазақстанда өмірге келдіңіздер және сонда ержетіп келесіздер. Сіздердің жастық шақтарыңыздың уақыты – біздің еліміздің көтерілу және гүлдену уақыты», - деген сөзі мемлекеттің және ұлттың болашағы жастармен тікелей байланысты екендігін айқындайды. 
Ел боламын десең, бесігіңді түзе -дегендей, еңсесін енді ғана көтеріп келе жатқан еліміз үшін дарынды, білімді, жігерлі ұрпақтың қалыптасқаны маңызды. «Жастар-қоғамның локомотиві, бүгінгі жастар үшін жасалып жатырған игі бастамалардың барлығы жаһандану заманында жастарымыздың көштен қалмай, алда болуы жолындағы жұмыстар деп білуіміз керек. Жастар- қоғамның неғұрлым мобильді, икемді, қуатты бөлігі және дәл солар елдің жаңа экономикасының қозғалтқыш күші болуға тиіс. Бұған заманауи білім, қажырлы еңбек және жастар бастамасы қажет.
[bookmark: _GoBack]Елбасымыздың Халыққа Жолдауында: Біздің ұрпақ алдында бабалар қол жеткізген игілікті сақтау, мемлекетімізді нығайту және дүниежүзілік қауымдастық талаптарына сай жаңа сапалық деңгейге көтерілу міндеті тұр- деп  жастарға зор сенім артқан болатын. Олай болса барлығымыз сол сенімді ақтап, ел болашағын жарқын ету мақсатында қызмет атқарайық! 
Рахмет назарларыңызға!!!





Бүгінгі кітапхана  жастармен байланысты
	Исмайлова Таңшолпан Оразбекқызы
Аманкелді ОКЖ. Балалар бөлімінің кітапханашысы
Сәлеметсіздер ме! Құрметті әріптестер Елімізде жастар мәселесіне кеңінен назар аударылып келеді. Тұңғыш президент  Нұрсұлтан Назарбаев халыққа арнаған барлық Жолдауларында сондай-ақ биылғы жылы жарияланған «Қазақстанның әлеуметтік жаңғыртылуы», «Жалпыға Ортақ Еңбек қоғамына қарай 20 қадам» атты бағдарламаның мақаласы мен Назарбаев университетінде оқыған интерактивті дәрісінде де жастар мәселесіне баса мән берілген.Жастар ел дамуының негізгі күші.Жастар мәселесі жай ғана мәселе емес,ол ел болашағы.Жастарға ешуақытта біреуге иек артып мемлекетке қарап алақан жайып жүру жарасқан емес.Мемлекет тек өз шағында жұмысын атқарып зейнетке шыққан қарияларға жұмыс істей алмайтын мүгедектерге ғана көмектеседі.Ал он екі мүшесі сау ,ойлай алатын ,еңбек ете алатын құрыштай мықты жастар өз еңбектерімен жолын тауып,бала-шағаларын асырап,елінің өркендеуіне еңбек етуі тиіс.Жастар өзіне мемлекет бізге не береді деп емес,мен еліме,жұртыма мемлекетім үшін не істей аламын деген сауал қоюы тиіс.Сонда біз өркендейміз.
Біздің  аудандық кітапхананың мақсаты кітапханаға оқырман тарту, кітап сөрелеріндегі кітаптарды оқырман қолына жеткізу, насихаттау. Кітапхананың әрбір кітабын оқушыға насихаттауда кітап көрмесінің маңызы зор. Кітапханада компьютерлермен   жабдықталған , оқушылар келіп қажетті әдебиеттерін алып, компьютермен қолданады. Бұл орын оқушылардың шығармашылық жұмыстарымен шұғылдануына көп ықпалын тигізеді: Кітапхананың жалпы кітап қоры – 159012. Оқулықтар саны  соның ішінде мемлекеттік тілде -113604. Кітапхана – үлкен тәрбие мектебі. Елдікті бекемдеу, ширек ғасырлық шежірені түгендеу, жалпы, рухани жаңғыру тұсында кітапханаға ерекше ілтипат көрсету – маңызды. Әсіресе, кітапханада рухани тәрбие беру мәселесі бірінші кезекте тұр. Ғасырлар бойы сараланып, екшеліп дамыған халық даналығы, тарихи қазыналар – ұлтымыздың алтын қоры, рухани мол мұрасы. «Басында бұлағы бар өзен сарқылмайды», – демекші, атадан балаға мирас болар осындай құндылықтарымызды ұлттық тәрбие беру ісіне тиімді пайдалануымыз керек. Ұлттық салт-сана, әдет-ғұрпымызды, философиялық мәні жоғары жауһарларымызды жарқыратып, бүгінгі заманмен ұштастыра отырып, жастардың ойына сіңіруді әр күн сайын жүйелі атқару кітапхананың басты мақсаты. Елбасымыздың «Болашаққа бағдар: рухани жаңғыру» атты мақаласы мәңгілік елдің жарқын болашағының жоспары іспеттес. Кітапханалар білім мен ақпарат таратудың ошағы болғандықтан, мемлекетіміздегі барлық маңызды дүниелерін қолдауға, іске асыруға белсене араласады. Кітапханалар көбіне мектеп пен  тығыз байланыста жұмыс істейді. Осы орайда жастардың бос уақытын тиімді пайдалану мақсатында жоспарлы түрде іс-шаралар өткізіліп тұрады. Жиырма бірінші ғасыр – білім ғасыры. Қарыштап дамыған елдердің қатарына ілігіп, тас тұғырдан әлемге құлаш сермеген барыс іспетті Қазақстанның аты бүгінде бүкіл елге мәшһүр. Мемлекетіміздің осы деңгейін одан әрі дамыту болашақтың еншісінде. Ал, болашақ жастардың қолында. Сондықтан, әрбір жастың көзін ашып, көкірегін ояту бүгінгі біздің басты борышымыз болып табылады. Осыған орай, Аманкелді аудандық «Орталықтандырылған кітапхана жүйесі» балалар  кітапханасының ұйымдастыруымен бір қатар шаралар іске асты. Атап өтер болсақ, « Рухани жаңғыру – жастарға жарқын жол» атты риясыз  кездесу өтті. Әңгіме барысында аталмыш мақаланың бағыт-бағдары туралы толықтай айтылып, түсініктеме берілді. Білім алушылар өз тараптарынан сұрақ қойып, пікір алмасты. Аудандық  кітапхананың ұйымдастыруымен  ауданымыздың   төрт  мектеп   жоғарғы сынып оқушыларымен салт-дәстүрімізді дәріптеу мақсатында «Ой-Көкпар» сайысы өтті. Үш кезеңнен тұратын сайыстың бірінші кезеңінде салт-дәстүрге байланысты сұрақтарға жауап берсе, екінші кезеңде театрланған көріністер көрсетті. Үшінші, қортынды кезеңде қазақ әдебиетінің шығармаларындағы дәстүрімізді дәріптейтін тұстарынан монолог оқылды. «Жастар  ісі жөніндегі  комитетпен» бірлесе отырып «Жастар  - ел болашағының  айқын кепілі    » атты дөңгелек үстел ұйымдастырылды.  Дөңгелек  үстелге қатысушысы  жастар  сұрақтар  қойып  жастардың  белсенділігін  арттыру  мақсатындағы  өздерінің   ой – пікірлерімен бөлісті.Денсаулық тақырыбында  акция ұйымдастырылып,жалпы  аудандық  флешмоб  өткізілді. «Мамандық таңдау және жақсы маман болудың жолдары» атты жоба аясында жастармен кездесу ұйымдастырылды.Жобаның мақсаты: жастардың таңдайтын мамандық туралы ойын бір жүйеге келтіріп, дұрыс таңдау жасауына көмектесу, дербес шешім қабылдап, өзіндік мақсатын айқындай білу, қабілеттілігін арттыру, жауапкершілік, міндеттілік, зерттеушілік әрекетін іске асыру мүмкіндіктерін кеңейту, тұлғалық және өмірлік өзін-өзі тануын қамтамасыз ететін болашақ кәсіби бағдарына сәйкес дербес дамуына жағдай жасау және мамандық таңдағандарға жақсы маман болудың жолдарын көрсету. Адамның бойындағы рухани байлықтың көзі – кітап.       Кітапхана – автор мен оқырман арасындағы алтын көпір. Осы орайда әдеби жобаның алға қойған мақсаты да кітап оқылуын насихаттау, қазақ қаламгерлерінің кітаптарының таралуына ықпал ету, оқырмандар тарту, тәрбиелеу, қалыптастыру, республиканың өзге өңірлеріндегі қаламгерлердің   Аудандық кітапханада  шығармашылық кештерін өткізу, кітап тұсаукесерін жасау, т.б.«Болашаққа бағдар: рухани жаңғыру» бағдарламасы – жарқын болашақтың кепілі. Ұлтымыздың барлық асыл мұрасын сақтаушы, ұрпақтан-ұрпаққа жеткізуші кітапханалар болғандықтан, ары қарай да өткізілетін іс-шаралардың мақсаты: Елбасының ұсынған бағдарламасын қолдап, жасөспірімдердің қоғамдық көзқарасының қалыптасуына ықпал ету, туған еліне, жеріне деген сүйіспеншілігін арттыру, патриоттық сезімдерін ояту, елінің мұрасын жалғастырушы азамат болып өсулеріне бағыт-бағдар беру.
«Әлем қарқынды дамып келеді. Бұл жаһандық болмыс, оны біз қабылдауға тиіспіз» – деді Елбасы. Әлемдік аренаға шығып, дербес, айтары бар, ұлты мен ұлысы жарасқан, толерантты, ішкі, сыртқы саясаты қалыптасқан, көзі ашық, көкірегі ояу мемлекет екенімізді өз білімімізбен, жаңа технологияларды игеру қабілетімізбен таныта аламыз.
Ел экономикасының жүйелі дамуына, мәдениеті мен білімінің сапасының артуына, технологиялық жедел дамуының басты айқындаушы құжаты – осы аталмыш бағдарлама. Ал, біз, кітап оқу, кітап оқылуын насихаттау – рухани жетілудің басты көзі дей отырып, бағдарламаның жүзеге асып, еліміздің ертеңіне қызмет ету мақсатында жұмысымызды жалғастыра береміз! Парасат ордасы, кітапханалар – рухани мекен! Ал, рухани жаңғыру дәл осы жерден, кеудеңді рухани байлыққа толтырудан бастау алуы керек!  
Қорыта келгенде  бүгінгі жастарға айтарым, әрбір жас жүрек өзінің туған Отаны - Қазақстанын жанындай сүйіп, танып, оған табынып өсуі қажет. Сонда ғана жас ұрпақ бойында патриоттық сезім ұялап, келешегіміз кемелдене түспек. Елбасымыздың Халыққа Жолдауында: Біздің ұрпақ алдында бабалар қол жеткізген игілікті сақтау, қайта қалпына келтірілген мемлекетімізді нығайту және дүниежүзілік қауымдастық талаптарына сай жаңа сапалық деңгейге көтерілу міндеті тұр,-деп , жастарға зор сенім мен үміт артып отыр. Сол сенімді ақтап, болашағымызды жарқын қылайық.










«Кітапхана – жалынды жастар орталығы »
Сакулова Нәбира 
Оқу залының кітапханашысы
	 «XXI ғасыр мәдениеттің, ғылым мен білімнің ғасыры. Бар білімнің қайнар көзі – кітапхана» деп Қазақстан Республикасының тұңғыш президенті Нұрсұлтан Әбішұлы Назарбаев айтқандай, әрбір адамзат рухани тәрбиенің негізін кітапханадан алары сөзсіз. Себебі біз ананың ақ сүті арқылы бойымызға ана тіліміздің құдіретін сіңіретін болсақ, кітап оқыту арқылы жастардың ойлау, армандау көкжиегін дамытамыз, ғылым мен білімге деген қызығушылықтарын оятамыз.. Кітапхана – мәдени – ағартушылық мекеме. Кітапхана баспасөз шығармаларын жинау, сақтау, насихаттаумен, оқырмандарға баспасөз шығармаларын берумен, мәдени – ағарту және ғылыми – көпшілік жұмыстарын ұйымдастырумен шұғылданады. 
Әбіш Кекілбаев ағамыз:
 «Мен кітапхананы ақыл – білім,
 адамгершілік ордасы деп білемін.
 Ал кітапханашыларды ешқашан жоғалмауға
 тиісті сол асыл қазынаның сақшылары санаймын» деген болатын. 
	Кітапхана – оқырман мен кітап арасындағы алтын көпір. Кітапхананың басты міндеті: Еліміздің жарқын болашағы білім нəрімен сусындаған, парасат-пайымы мол, жоғары мəдениетті жастардың қолында. Бойларында отанға деген сүйіспеншілігі бар, көзқарасы мен пікірі қалыптасқан, білімді азаматтарды тәрбиелеуге, жастарды кітап оқуға шақыру, өйткені әр елдің рухани мәдениеті кітаптан бастау алады. Жастар оқитын 100 кітапты анықтау. Жастар арасында оқуды сәнге айналдыру үшін кітапты өздерінің таңдауына мүмкіндік береміз. Жастар – кез келген мемлекеттің ең белсенді бөлігі, қоғамның қозғаушы күші. Сондықтан ел тірегі – жастар екенін естен шығармағанымыз абзал. Қазақстанның әлемнің ең дамыған 30 елінің қатарына кіруі жолында жастардың атқаратын рөлі де өте зор. Жаңа 2019 жыл Жастар үшін ерекше жыл, өйткені  Ел болашағы – білімді жастар. Қазақстанды гүлдендіру үшін олар әрбір еліміздегі бастаманың маңыздылығын түсінулері керек. 
Тұңғыш елбасының «Болашаққа бағдар: рухани жаңғыру» атты мақаласын  жүзеге асыру мақсатында Арқалық қаласындағы  облыстық 2  әмбебап ғылыми кітапханасының абонемент бөлімі  көптеген шаралар ұйымдастыруда. Рухани жаңғыру үшін, өзгеру үшін, алға ұмтылу үшін білім керек. Ал білім көзі – кітапта. Облыстық кітапхана жастарды кітап оқуға шақыру, оқу мәдениетін, оқу талғамын қалыптастыруға бағытталған «Рухани жаңғыру» бағдарламалық мақала аясында жастарды кітап оқуға шақыру, оқу мәдениетін, оқу талғамын қалыптастыруға бағытталған "Кітап әлемі" және «Библиоплюс» атты жобаларлды жүзеге асырды. Жоба жастармен кең ауқымды тығыз жұмыс жасауда. Жобаның мақсаты: жастарды кітап оқуға ынталандыру, кітапты насихаттау, әдеби талғамын қалыптастыру,  Жастар оқитын таңдаулы 100 кітапты анықтау.Бұл жоба студенттердің, жастардың бос уақыттарын тиімді өткізуін қамтамасыз етеді. Жоба патриоттық тәрбие беруді, жас ұрпақтың азаматтық қоғамын қалыптастыруды, егде жастағы адамдарды құрметтеуді және ұрпақтардың сабақтастығын сақтауды көздейді. Сонымен қатар, «Әдебиет әлемі»  жобасы аясында бөлім жанындағы «Руханият» әдеби клубы  тұрақты негізде жұмыс жасайды. Кітапханадағы заманауи Руханият клубы - бұл білім құмарлықты, кітапқа құмарлықты, оқуға, жазушыларға, ақынға деген патриоттық қарым қатынасты біріктіретін шығармашылық студенттердің кездесу орны. Клуб отырыстарының тақырыптары жазушылар мен ақындардың мерейтойлары мен байланысты. 	
	Руханият клубы мүшелерінің қатысуымен  « Поэзия тарланы» атты элегия кеші  (Мағжан Жұмабаевтың туғанына 125 жыл), «Ғибратқа толы ғұмыр» әдеби сағаты(Қ. Жармағамбетовтың туғанына 100 жыл), «Елің барда  таусылмайды ән-жырың» атты ( Ғафу Қайырбековтың туғанына 90 жыл) толуына арналған әдеби музыкалық кеш, сондай – ақ « Файзолла ақын: тағдыры мен тағлымы» (халық ақыны Файзолла Сатыбалдыұлының туғанына 135 жыл)  толуына орай тарихи кеші өткізілді. Клуб мүшелері өз ортасында оқу көшбасшыларына және кітапханашының сенімді көмекшілеріне айналады. Бөлімнің барлық  бұқаралық жұмысы Руханият клубы мүшелерінің яғни жастардың белсенді қатысуымен өтеді. «Әдебиет әлемі »  жобасы аясында өткізілген іс – шараларға барлығы 26 іс – шара өткізілді, оған 1000 – нан астам адам қатысты.
	Абонемент бөлімінде құрылған «Руханият» әдеби клуб өз жұмысын жалғастыруда. Кітапқа деген сүйіспеншілікті, өз уақытын мазмұнды әрі қызықты өткізуге деген ниетін қосатын студенттер – оқырмандарға арналған клуб болып табылады.  Қазақстандық және әлемдік жазушылардың мерейтойларына арналған фольклорлық мерекелер, әдеби кештер т.б.  ауқымды іс – шаралар жайлы отырыста клуб мүшелері әдебиеттің жаңалықтарымен танысады, кездесулерде клуб мүшелері оқылған кітаптарды талқылайды, түрлі шығармашылық және қоғамдық – саяси тақырыптарды талқылайды, өлеңдер оқиды, позитивті ойлауды үйренеді, бөлімнің ірі бұқаралық іс – шараларын өткізу жоспарын талқылайды.
 	Былтыр 2018 жылы   «Руханият» клубы мүшелерінің белсенді қатысуымен «Руханият сыры мен рух жыры» атты / Немат Келімбетовтың шығармашылығы жайлы / әдеби бульвар, «Поэзия тарланы» атты /Мағжан Жұмабаевтың 125 жыл толуына орай / элигия кеші, Ұлы отан соғысы батырларына арналған іс- шаралар өткізілді.
«Руханият » клуб мүшелерімен бірге ток – шоу түрінде іс – шаралар жиі өткізіледі.
 Бұл жұмыс түрі жастарда үлкен танымдылыққа ие. 
	Мұнда әркім толғандыратын мәселелерге өз көзқарасын білдіре алады. Сонымен қатар 2018 жылдың 7 маусымында «Руханият» клубының ұйымдастыруымен Торғай агро-техникалық колледжі студенттерінің қатысуымен «Жастар және заман» тақырыбында ток – шоу түрінде іс – шара өткізілді. Онда жастар бүгінгі күннің басты құндылықтары, мемлекеттік жастар саясатының мақсаттары мен міндеттері, Қазақстанның болашағына қандай үлес қосасын, болашақ жастары сияқты өзекті меселелерді талқылады.  
	2018 жылдың қараша айының 1 жұлдызында Әнуар Боранбаев атындағы кинотеатрда ақын, көрнекті діни қайраткер, Торғай елінің тумасы Файзолла Сатыбалдыұлының туғанына 135 жыл толуына арналған іс – шара  Дала өлкесінің тарих мұражайы мен біздің кітапхана бірлесіп ұйымдастырып, акқымды іс – шара өткізді. Дәстүрімізге айналаған жаңаша іс – шара түрі «Кітапхана түні»  БИБЛИОНОЧЬ  «Жаса мәңгі туған жерім Торғайым» атты Торғай жазушылары мен ақындардың шығармаларына негізделген әдеби және музыкалық кеш өткізілді. Қасиетті Торғай жері - қазақ халқының ұлы ұлдарының туған жері. Мұнда ақылды поэтикалық сөзге ие батыр, данышпандар, Шешендер өмір сүрдеді.  
	«Руханият» әдеби клубының мүшелері, клубтың бұрынғы бас  жетекшісі Сығаева З.С., Торғай жазушылары мен ақындарының шығармашылығына негізделген әдеби және музыкалық композиция ұйымдастырды. Іс-шараның авторлары жергілікті ақындар мен жазушылардың туындыларымен таныстырды, олардың өлеңдерінде көптеген керемет әндер жазылды. Торғай ақындарының өлеңдерінде жазылған бұл әндер біздің еліміздің барлық бұрыштарында танымал және сүйікті әуендер.
Арқалық педагогикалық институтының және Гуманитарлық колледждің студенттері туған жер туралы патриоттық әндер Г. Қайырбеков, С.Мәуленов, С.Тұрғынбековтердің өлеңдерімен  Сомжүрек, С. Оспанов және басқа да ақындарымыздың поэзияларын көрермен қауымға паш етті. Нәтижесінде патриотизмнің нағыз мерекесі болды. Іс-шараның рухы патриотизм рухымен толықтырылды.
Екінші қабаттың фойесінде қала үшін  «Киелі жерім, қасиетті елім Арқалық» тақырыбында викториналық ойындар ұйымдастырылды, әртүрлі конкурстар, «Алтын сақа» әдеби ойындарына Торғай гуманитарлық колледжінің студенттері белсенді  түрде ат салысты.
Жыл сайын дәстүрлі өткізілген әдеби бульвар абонементтің табысты жобаларының бірі болды.  2018 жылы бульвар  «Руханият  сыры мен рух жыры»тақырыбында өтті.
Мамыр айының жылы күндерінің бірінде абонемент бөлімінің кітапханашылары дәстүрлі әдеби бульварға шықты. Әдеби бульварда абонемент бөлімінің кітапханашылары 2018 жылы ҚР Мәдениет және спорт министірлігі мен Ұлттық кітапханасы таңдаған үш авторды ұсынды.
	 Әдеби бульвар қала аумағында орналасқан  Ұлы Отан соғысы обелисінде ұйымдастырылды. Бір ел – бір кітап акция үшін алынған кітаптар көрмесі қойылды. олар: Шәкәрім Құдайбердіұлының шығармалары, Бауыржан момышұлының «Ұшқан ұя», Немат Келімбетовтың «Үміт үзгім келмейді» атты кітаптар мен көптеген  шығармалары жайлы толық мәлімет айтып іс – шараларын ашық аспан аясында қызықты өткізді Көрмеге қала тұрғындары мен қонақтар жәнеде жастар осы бір сәтке куә болып, қаншама әдебиеттерді алып кітап беттерін қызықтап оқу үстінде болды. Бастысы, бұл жерде ешқандай құжат талап етілмейді, оқырман билетіде қажет емес. 
	«Кітап әлемі» атты жоба бойынша  жоғарыда айтылғандай дәстүрімізге айналған  таңдаулы авторлардың шығармаларын оқырмандар арасында терең насихаттауға бағытталған  «Бір ел – бір кітап » акциясы аясында 2019 жылы әдебиет майданында кемел ой, көркем сөзімен белгілі жазушы Әбіш Кекілбаевтің «Аңыздың ақыры» шығармасы мен көрнекті ақын, драматург Әбділда Тәжібаевтың «Лирикалық өлеңдері» таңдалып алынған шығармалырын  акция бойынша жақында әдеби бульвар  өткізіледі. 
	 Көше бойына орналасқан әдеби бульвар негізгі мақсаты: көпшіліктің кітап оқу және кітап алмасу арқылы адамның жан дүниесін байыту, білімге даңғыл жол ашу, жаңа идеяларға кілт табу, рухани құндылықтарға қол жеткізу.  Сондай – ақ  абонемент бөлімі  2019 жылы көптеген кең көлемде ұйымдастырылған іс – шараларды  өткізіп келеді,  атап айтсақ  23 – сәуір Дүниежүзілік кітап және авторлық құқық күніне орай өткізілген «Өлкенің дарабоз дарыны» атты Қоғабай Сәрсекеевтің туғанына 80 жыл толуына арналған ерлік сағаты, 31 мамыр  саяси қуғын сүргін  құрбандарын  еске алу күніне арналған іс – шара өткізілді.
	Халқымыз "Ақыл жастан, асыл тастан" деп жастар бойындағы бұлқынған қуатты күшті саралай біліп, оларды алып күш иесі ретінде санаған. Еліміздегі жас буын өкілдері мемлекетіміздің жаңа келбетін қалыптастырады.
Тек бізде ғана емес, әлем жұртшылығы жастардың алып күш иесі екендігін мойындап, олармен санасады. Сондықтан Арқалық қаласындағы Облыстық 2 әмбебап ғылыми  кітапхана ұжымы жастарға арналған ауқымды жобалар мен клуб жұмыстарын жүргізуде. Кітапханамызға келген жастар бос уақыттарын мәнді өткізіп, рухани демалып қайтулары үшін біз қолымыздан келген жақсылықтардың бәрін жасаймыз. Кітапханамыздын күннен күнге оқырман санын арттырып отырған 15 – 29 жас аралығындағы Жастар қатары болып отыр олар қазіргі таңда абонемент бөлімінде 2468 жас оқырман тіркелген. 
Уақыт өзгертсе де мағынасын,
Жаңа ғасыр дамыса да құйын –жасын.
Кітапхана сақтаушы боп қала берер,
Ұлтымыздың мәдени қазынасын. –  дей келе жастарды кітап оқуға, білімдерін  толықтыруға кітапханамызға шақырамыз! 
Арыстандай Айбатты,
Жолбарыстай қайратты -
Қарандай күшті қанатты
Мен жастарға сенемін!
Көздерінде от ойнар,
Сөздерінде жалын бар,
Жаннан қымбат оларға Ар,
Мен жастарға сенемін! – деп Мағжан Жұмабаев ағамыз жырлағандай 
	Еліміздің ертеңі, мемлекетіміздің жарқын болашағы білімді де, білгір жастардың қолында. Жастар алдынғы буын ағалардың жолын лайықты жалғастырып, өздерінің сенімді ізбасар екенін дәлелдеуде. Қай заманда болмасын қоғамның қозғаушы күші – жастар. Бүгінде жастар қоғамның қозғаушы күші ретінде озық идеяларымен қаруланып, еліміздің дамып, өркендеуіне барша үлес қосып келеді. Осы ретте ҚР- ның тұңғыш президенті  Нұрсұлтан Назарбаевтың: «Мен сіздер, бүгінгі жастар ерекше ұрпақ екендеріңізді қайталаудан жалықпаймын. Сіздер тәуелсіз Қазақстанда өмірге келдіңіздер және сонда ержетіп келесіздер. Сіздердің жастық шақтарыңыздың уақыты – біздің еліміздің көтерілу және гүлдену уақытты. Сіздер осы жетістіктер рухын және табысқа деген ұмтылушылықты бойларыңызға сіңірдіңдер», - деген сөзді мемлекет пен ұлт болашағы жастар болашағымен тікелей байланысты екендігін айқындайды. Рухани байлық ордасы – Кітапхана. Кітапхана – үлкен тәрбие мектебі болғандықтан, кітапхана үшін рухани жаңғыру тұсында артылар жүк салмақты. 
	Тұңғыш Елбасымыздың «Болашаққа бағдар: рухани жаңғыру» және «Ұлы даланың жеті қыры» бағдарламалық мақалалары кітапхана қызметін ұйымдастыру жұмыстарының көкжиегін кеңейтіп, жаңа мүмкіндіктерін ашуда. Өйткені, елдікті бекемдеу, ширек ғасырлық шежірені түгендеу, жалпы, рухани жаңғыру тұсындағы кітапхана миссиясы – бәсекеге қабілетті, талантты, тың ойларға бай ісін және сол идеясын алға ілгерлете алатын, туған жерге оның мәдениеті мен салт – дәстүрлеріне айырықша атсалысатын, ұлтымыздың рухани жаңғыруын жаңа сатыға көтеруге әзір, бойындағы жігері жалындап тұрған жеке тұлғаның үйлесімді дамуына, тең мүмкіндікті қоғамның қалыптасуына ықпал ететін ақпаратқа қол жетімділікті, сапалы кітапханалық қызметті қамтамасыз ету, ұлттық және әлемдік мәдениеттің құндылықтарына баулу болып табылады.
	Осыған байланысты   Жас кітапханышы ретінде  айтарым: Алдағы уақытта тәуелсіздігіміздің тамырын тереңдетіп, Қазақстанды іргелі мемлекетке айналдыру біздің қолдарымызда, яғни болашағымыз жастардың жауапкершілігінде. Сондықтан жастар қауымы уақыттың кез - келген сынағына дайын болып, бәсекеге төтеп беруі керек. Санасы сергек, замандық технологияларды меңгерген Отанымыздың нағыз патриоттары ғана осындай сынақтардан сүрінбей өте алмақ. Бүгін елімізде жастар саясатына үлкен көңіл бөлуде. Жастар саясатына қатысты сан түрлі пікірлер мемлекеттік шеңберде, халықаралық дәрежеде талқыланды – оның қоғам өмірінде айтарлықтай маңызды орын алатындығын аңғартады. Ендеше, еліміздің ертеңгі болашағы жастарды бүгіннен бастап тәрбие алуы мен отан сүйгіштік қасиеттерінің дамуына ықпал жасау қажет. Ең әуелі жастар бойына рухани – адамгершілік, саяси интелектік, құқықтық тәрбие басым болған жөн. Жастар жас шыбық сияқты. Қалай исең солай иілуге әзір. Сол себепті жастардың ойын да, бойын да түзу өсіруге халықтың басты парызы. Жастар – жердің, елдің иесі, қазақ елінің рухани тәуелсіздігінің биік тұғыры. 
	Мен осылай деп ойлаймын, әрбір жас жүрек өзінің туған Отаны – Қазақстанын жанындай сүйіп, танып, оған табынып өсуі қажет. Сонда ғана жас ұрпақ бойында патриоттық сезім ұялап, келешегіміз кемелдене түспек.
Тындағандарыңызға  рахмет!








«Ақпараттық қоғамдағы кітапхана шектеулі мүмкіндікке шекарасыз қызмет түрі»

Мұсабаева Зарина Амантайқызы
Балалар кітапханасының кітапханашысы
 «Еркін елде өскен ұрпақтың рухы әрдайым биік болуы тиіс. Жастары жалын жүректі, өршіл намысты, биік рухты болса – ол елдің еңсесі де биік болады. Өршіл, намысшыл жас отаншыл, патриот келеді, халқына, өз ұлтына адал қызмет етуге ұмтылады»
Н. Назарбаев
	Мүмкіндігі шектеулі жастар – қоғамның бір мүшесі. Ата заң бойынша азаматтарымыздың білім алуына, жоғары және арнаулы орта оқу орындарында оқып, кәсіп игеріп, жұмыс істеулеріне толық құқы бар. Дегенмен кейбір жандар денсаулығындағы кінәратқа байланысты осы мүмкіндіктерді толық пайдалана алмауы да мүмкін. Алайда мемлекеттік қолдаулар негізінде мүмкіндігі шектеулі жастар да қөз кезегінде біліктіліктерін артырып, өздерін дамытуда. «...мүмкіндігі шектеулі азаматтарға көбірек көңіл бөлу керек. Ондай адамдарға қамқорлық көрсетілуге тиіс – бұл өзіміздің және қоғам алдындағы парызымыз» деп Елбасы жолдауында осы жағдайды ескере отырып мүгедек жандарды қоғам қатарына қосып, одан өз үлестерін алуы керектігін тапсырған еді. Ондай жандарды мүмкіндігі шектеулі екен деп қоғамнан ысырып тастауға болмайды. Керісінше олардың өмірге деген сенімін арттырып, психологиялық тұрғыдан алғанда өмір сүргіштікке бейімдеп, қиындықтармен күресе білуге үйрету. Мүмкіндігі шектеулі балаларды оқыту барысында, оларға көбінесе, рухани – адамгершілік аясында дәріс жүргізу керек. Олар өзін қоғамнан шеттетпей, өзге дені сау балалар сынды алаңсыз өмір сүруіне өз септігімізді тигізсек нұр үстіне нұр болар еді. Біздің мақсат – кітап оқуды жас ұрпақтың қызғылықта да тиімді демалыс уақытына айналдыру, балалардың, жасөспірімдердің, жастардың рухани дамуына жағдай жасау. Жастар – Қазақстанның он төрт жастан тоғыз жасқа дейінгі азаматтары. Осы Облыстық № 2 әмбебап ғылыми кітапханасының Балалар әдебиеті бөлімінде 2015 жылдан бастап «Аялы алақан» атты мүмкіндігі шектеулі балалар мен жастармен жұмыс жүргізуге бағытталған жобасы қолға алынып жұмыс жасауда. Бұл жобаға қаламыздағы әлеуметтік қорғау мекемесімен, жартылай стационар жағдайында мүмкіндігі шектеулі балалардың күндізгі бөлімі тығыз байланыста. Мүмкіндігі шектеулі балалармен жұмыс жасайтын ұйымдармен ынтымақтасу кітапхана қызметінің басты бағытының бірі болып табылады. 
Жобаның мақсаты: әлеуметтік қорғау бөлімінің қызметкерлері мен мүмкіндігі шектеулі балаларды ата-анасымен кітапханаға тарту. Мүмкіндігі шектеулі оқушылардың көңіл күйін көтеру, балалардың икемдігін анықтап, қызығушылығын арттыру және елжандылық рухқа тәрбиелеу.
Жоба міндеттері: 1. Әлеуметтік қорғаусыз балалардың қоғамда бейімделуіне кітап оқуға тарту арқылы көмектесу және оларды кітапханаға тарту.
2. Осы категориядағы жастардың әлеуметтік-мәдени өмірінің жақсаруына және бос уақытын тиімді өткізуге бағытталған кітапханалық жұмыстарды ұйымдастыру;
3.Балалардың рухани-өнегелік ортаға бейімделіп, тұлға болып қалыптасуына бағдар беріп көмектесу;
4. Кітап таңдауда көмектесіп, өзіндік оқу дағдыларын жетілдіріп, меңгерту;
5. Балалардың дербес шығармашылықтарын дамытуға, дара қабілеттерін арттыруға ынталандыру;
Кітап оқу дегеніміз – мүмкіндігі шектеулі балалардың рухани өмірінің бір жағы. Сондықтанда мүмкіндігі шектеулі балалар қалай оқиды және нені оқиды, кітапты қалай түсінеді, кітап оның қандай ойын оята алады, кітапқа деген ынтасын арттыру мақсатында әлеуметтік қорғау мекемесімен бірлесіп іс-шаралар жүргіздік. «Егемен елімнің тарихы», «Ұлыстың ұлы күні наурыз», «Ауғанстан жүректегі жара», «Жүрек жылуы» атты мүмкіндігі шектеулі балаларға арналған үлкен мереке өтті. Балалар өлең айтып, би билеп, соңынан өз ойларындағы суреттерін салды. Жазғы оқу бағдарламамыздағы белсенді атсалысып жатыр. Мүмкіндігі шектеулі мүгедек балалар, балалар әдебиеті бөліміне жиі келіп тұрады және жүре алмайтын балалардың ата-анасымен де тығыз байланыстамыз. Өйткені «Жазғы оқу бағдарламасы» балаларды қызықтыра түсті, барлық сабақтарға толығымен қатысты яғни бұл да қуаныш деп айтуға болады. Себебі балалар бөлімінде ой-өрісін кеңейтіп және қызықты баспасөз басылымдарымен қауышып жатады.
Мүмкіншілігі шектеулі балалардың сыртқы ортамен қарым-қатынасқа түсуіне, өзін әлеуметтік ортамен байланысуы арқылы жеке тұлға санай алатын дәрежеге жетуіне нақты үлес қосатын уақыт жеткен секілді. Бұл балалардың тағдырына дұрыс мән беріп, оларды оқыту мен тәрбиелеуде кездесетін проблемаларын уақытылы шешу болып табылады.
Мүмкіндігі шектеулі балаларға кітапханада ақпараттық-қатынастық технологиялар көмегімен білім беру жүйесі келесі кітапханалық шарттар бойынша құрылуы қажет. 
· Білім беру үдерісіне қатысушылардың әлемдік білім беру ресурстарына қолжетімділігі;
· Мүмкіндігі шектеулі балалардың кітапқа деген қызығушылығын технологиялар арқылы арттыру;
· Оқытудың барлық сатысында өз бетімен қосымша жұмыс жүргізуді ұйымдастыру;
· Мүмкіндігі шектеулі балалардың білім алуы үшін қалыпты жағдайдағы дені сау балалармен тең мүмкіндіктерімен қамтамасыз ету;
· Балаларды оқыту кезінде олардың білім деңгейінің даму троекториясын бақылау;
· Мүмкіндігі шектеулі балалардың кітап оқуына кедергісіз аймақтар қалыптастыру;
· Кітап оқу сапасының жоғарлауына әсер етіп, қоғамның белсенді мүшесі ретінде қалыптасуына жағдай жасау;
· Үйден оқытылатын мүгедек балаларға кітап оқуды ұйымдастыру.
Мемлекетіміздің әрбір азаматы – ұлттық құндылық, әрбір баласы – еліміздің ертеңі екенін ескерсек, әрбір мүмкіндігі шектеулі оқушының сапалы білім алып, азамат болып қалыптасуына жағдай жасау міндетіміз болып табылады. Мүмкіндігі шектеулі бір оқушының болса да білім сапасының жоғарлауы, ұлтымыздың саналы келешегіне қазіргі уақыттан бастап жинақталынып жатқаны көрсетеді деп түсінуіміз қажет.
Кітап оқу – кітапхана үшін ең жақыны, ең қызықтысы және ең әсерлісі. Мүмкіндігі шектеулі балаларды кітап оқуға тарту – жас ұрпақтың ұлттық рухын биіктетіп, мәдениеттілігі мен ой – өрісінің дамуына ықпал жасайтын негізгі бағыт болып саналады.
Айтып келгенде, мұның барлығы – заман талабына, ең бастысы жастардың сұранысына сай болудағы ұмтылысымыздың жарқын көрінісі деп пайымдаймыз. Отанға деген сүйіспеншілік ұлттық намыс, сана-сезім, рухани байлықтан көрініс табады. Біздің кітапханамыздың жұмысында ұлтымыздың тарихын, тілін, салт-дәстүрін, мәдениеті мен әдебиетін насихаттайтын шараларда әліде жалғасын таба бермек. Еліміз аман, жұртымыз тыныш юолып, кітап оқитын балаларымыздың саны көбейе берсін!







Қазіргі заман жастарын тәрбиелеуде кітапхананың рөлі.
Ақдәулетова Шынар 
Орталық балалар кітапханасының кітапханашысы
 Елдің ертеңі де осы жастар. Еліміздің жарқын болашағы білім нəрімен сусындаған, парасат-пайымы мол, жоғары мəдениетті жастардың қолында. Бойларында отанға деген сүйіспеншілігі бар, көзқарасы мен пікірі қалыптасқан, білімді азаматтарды тәрбиелеуге өз үлесін қосу - кітапханалардың басты міндеті. Біз жастарды кітап оқуға шақырамыз, өйткені әр елдің рухани мәдениеті кітаптан бастау алады. Сондықтан да
жастар арасында оқуды сәнге айналдыру үшін кітапты өздерінің таңдауына мүмкіндік береміз.Қазіргі кітапханалар ол тек қана кітаптар емес, ол міндетті түрде газет - журналдар, аудио және бейнетаспалар, CD – дискілер, электронды оқулықтар.Білім сапасына қатаң талаптар қойылып, оқу үрдісін ұйымдастырудың жаңа әдістері пайда болса да, оқытудың жаңа технологиялары кең көлемде практикалық қолданысқа ие болса да, ғылыми – техникалық процесс арқасында өзгерістер енгізіліп, электронды ақпарат құралдары, информатикалық даму күннен - күнге жетілгенімен кітаптың алар орны бөлек. Себебі, прогресті жасау үшін де адамзаттың кітапқа жүгінбеуі мүмкін емес.    Кітапханалар білім мен ақпарат таратудың ошағы болғандықтан, мемлекетіміздегі барлық маңызды дүниелерін қолдауға, іске асыруға белсене араласады. Кітапханалар көбіне мектеп пен оқу орындарымен тығыз байланыста жұмыс істейді. Осы орайда жастардың бос уақытын тиімді пайдалану мақсатында жоспарлы түрде іс-шаралар өткізіліп тұрады.Кітапхананың әрбір кітабын оқырмандарда насихаттауда кітап көрмесінің маңызы зор. Бұл орын  жастардың   шығармашылық жұмыстарымен шұғылдануына көп ықпалын тигізеді.   Жастар жылына орай «Ұлт келбеті – жалынды жастар» атты үш бөлімнен тұратын кітап көрмесі ұйымдастырылса,  «Рухани жаңғыру» аясында  «Ұлы дала жауһарлары» тақырыбында  кітап көрмесі қойылып көрме тұсаукесері болып өтті.  Көрме үш бөлімді құрады.  «Рухани жаңғырудың жарқын жолы», «Ұлт тарихындағы кеңестік пен уақыт», «Тарихи сананы жаңғырту. «Ұлы дала» ежелгі өнер технологиясы, дала фольклоры мен музыкасы жайында жазылған әдебиеттер жинақталып оқырмандарға шолулар жасалды. Оқырмандарды отансүйгіштікке, патриотизмге  тәрбиелеу  мақсатында   «Ауғанстан – жүректегі жара» тақырыбында  Ауған соғысының ардагерлерімен кездесу кеші ұйымдастырылып, «Ауған жауынгері» тақырыбында фотокөрмеде қойылды. Өткенін ескермеген өшеді, Өткенін қастерлеген өседі,- демекші  аталған іс шараға осындай ауыр аманатты арқалап, өмір мен өлім белесі қанды айқасқа қатысып, батылдық пен ерліктің ерен үлгісін көрсеткен берер тәлімі мол тарихтың тірі куәгерлері, қаһарман жерлестеріміз  Арқалық кеден бекетінің бас маманы Балдиков Марат Батырханұлы, Родина ауылының тұрғыны Исмурзин Серік Сейлханович және Қорқытбаев Серік  Ебрайұлы шақырылды.Біздің бейбіт өмір сүруіміз үшін қасық қаны қалғанша шайқасып елді қорғап өмірлерін қиған ата баба рухына тағзым ету үшін «Ұлы ерліке тағзым» атты салтанатты кеші өткізілді. Тәуелсіздік күніне орай  Облыстық жасөспірімдер театырында өткен қалалық салтанатты  жиынға «Тәуелсіздік елімнің –ерлік жолы» тақырыбында  кітап көрмесін  апарып  қала халқына шолу жасадық «Ту, Елтаңба, Әнұран – тірегіміз, туған ел деп соғады жүрегіміз» атты тәрбие сағаты өтіп, «Елдігіміздің егемендігі - рәміздер» атты слайд презентация жасалды. Ынтымақ бірлік күніне орай «Қазақстан – достық мекені» атты көшпелі библио-глобус ұйымдастырылса,Отбасы күніне орай «Отбасы – отанымыздың ошағы» атты үлгілі отбасымен кездесу ұйымдастырылып, Родина ауылының тұрғыны, «Мерейлі отбасы» сайысының жүлдегері Жунусовтар отбасымен сұхбаттасу сағаты болып  өтті. Бұл кездесуге Отағасы Жунусов Нұржан Қабылжанұлы, анасы  Жунусова Әсел Таңатқызы және  6 баласымен келіп өз отбасымен таныстырып өнерлерін көрсетті.  Халықаралық балалар күніне орай  «Біз  бақытты балдырған»  атты мерекелік думан өткізіліп, «Балаларға базарлық» атты кітап көрмелерін  қойып, шолулар жасалды. Қоғамымыздың рухани жаңғыруына әсер ететін еңбектерді және тарихымыздағы ұлы тұлғалардың өнегелі өмірін насихаттай отырып  келешек ұрпақтардың  ұлы бабаларының  есімін ерекше құрмет тұту мақсаттында «Ауылым - алтын бесігім» жобасы аясында өлкеміздің айтулы  жазушылары мен  қаламгерлерінің өмірі мен шығармашылығын  оқырмандарға таныстыру мақсатында «Дархан дарындар  дариясы» атты  кітап апталығы өтілді.  Апталық қазақ мәдениеті мен әдебиетіне, жалпы өркениетке еңбегі сіңген жерлестеріміз  Қ. Салғараұлы, С. Кенжеахмет, Қ. Сәрсекеев , С.Шүкірұлының  сексен жылдық мерейтойына  арналады.  «Ұлы  бабалар  тағылымы» атты тақырыпта кітап  көрмесі  Қ.Салғараұлы, С.Кенжеахмет  Қ.Сәрсекеев, С.Шүкірұлының шығармашылығына  Кітапхана – ауылдықтардың бос уақыттарын өткізіп, рухани демалатын сүйікті орындарының бірі. Кəсіби тəжірибелері мен шығармашылық қабілеттерін толық пайдалануға тырысатын мамандар мұндай кездесулердің мейлінше пайдалы жəне қызықты болуына күш салады. Көркем безендірілген стендтер мен көрмелер көз қуантады. Кітапхана жанынан қызығушылықтары бойынша ұйымдастырылған жобалар,  клубтар мен əдеби қонақжайлар талантты оқырмандарды біріктірген.. Кітапханада  4 жоба, 17 қызығушылық клубы жұмыс жасайды. Жастарды кітап оқуға тарту, оқуға деген қызығушылығын арттыру мақсатында  «Кел, жастар кітап оқиық!» - атты әдеби десант  арқылы жастарды кітап оқуға шақыру, ал оқу арқылы білімге, талпынысқа және еңбекке шақыру болды.Кітапхана қызметкерлері өтіп бара жатқан адамдардың , жастарды акцияға қатысуға шақырды: оқуға кітаптар немесе журналдар таңдауды ұсынды, лотерея сұрақтарына жауап берулерін өтінді, кітапханашылар жарнама кітапшаларын таратып кітапханаға келіп жазылуларын ұсынды. Кітаптарға көңіл аудару үшін, кітапханашылар кітаптарды ақ бетке орап сыртына аңдатпалар жазды. Ал алты сұрақтан он сұраққа дейін жауап берген оқырмандарға силықтар және ең мықты оқырман деген атақ берілді. Акцияның басты аудиториясы, аты айтып тұрғандай, жастар болды, шынында үлкендерде де оқуда әр түрлі мәселелер болады.  «Жұлдыздар не оқиды?» кездесу кеші, «Жастар, компьютер және интернет» атты дебат және тағы басқа да шаралар ұйымдастырылады. Қазір ақпаратты тек кітаптан ғана емес, ғаламтор көздерінен, бұқаралық ақпарат құралдарынын-ақ алуға болады. Кез келген адамның қолында смартфон, планшет және тағы басқа электрондық құралдар өте көп. Алайда кітапты ешқандай жаңа технология ығыстыра алмайды. Өйткені адамның жан-дүниесін, сезімдерін мен психологиясын кітаптай ешнәрсе жеткізбейтіні анық. Сондықтан кітапты таңдап, талғап оқи білу, оны түсіну мен түйсіну, алған әсерді өмір қажетіне жарата білу - әрбір адамның білігі мен білімін, пайымы мен парасатын айқындайтын алғы шарттардың бірі. Орталықтанған кітапхана жүйесі ауылдық жерде  орналасқан  негізгі мектептермен,  Мәдениет және спорт әдіскерлері, «Жастар ресурстық орталығымен біріге отырып жұмыс жасайды.   Арқалық қаласы әкімдігінің ішкі саясат бөлімі мен Жастар ресурстық орталығының ұйымдастыруымен өткен «Жастар – ауыл тірегі», «Ауыл –ел бесігі»атты ауыл жастары және еріктілер форумына қатысып арнайы Сертификаттарға ие болдым. Жас ұрпақтың бойына тәрбие негіздерін сіңіртудің ең тиімді жолы – жастар бойына кітаптың пайдасы мен қызметі туралы мәләметтерді жиі таныстырып отыру. Сол мақсатта атқарылатын жұмыстар мектептегі мұғалімдерімен тығыз байланыста болу, мәліметтерді кітапханаға барып, кітаптардан іздеуге дағдыландыру, әр түрлі іс – шараларды жиі ұйымдастыру, оған мектеп оқушыларын тарту, кітапханамен көп жұпмыс жасайтын оқырман арасында жарыстар ұйымдастыру. Кітапханаға саяхаттар жасау, жаз мезгілінде жоспар құрып акциялар ұйымдастыру. 

